Manne eai leat mearrasamiin makkarge
vuoigatvuodat mearrabivdui?

STEINAR PEDERSEN

Mearrabivdu ja mearrariggodagat — vuoddun Finnmérkku assamii

Dihtosis boarraseamos dssanbaiki Norggas lea 10 300 jagi boaris. Dan mii
gavdnat Méahkaravjjus Finnmarkkus. Valdovuoddun dén guovllu 4ssamii dan
rajes otndzii leamas guolasteapmi ja eara mearrariggodagaid avkkastallan.

Aramus dieduid Finnmarkku rittuin ovttas gii ie$ fitnan doppe, bukta holo-
gala$ hoavda Ottar loahpageahcen 800-logu, ja son duodasta dan maid
arkeologala$ galdut ¢ajehit: Mearrabivdu lei sami ealahus. Borjjasmatkkistis
Romssa guovlluin Vilgesahpai, Davvi-Romssa, Finnmarkku ja Guoladat-
njargga riddogattiid, muitala ahte doppe ledje dusse «guolasteadd;jit, lodde-
bivdit ja bivdit, geat buohkat ledje sapmelacéaty (NAC 1984:18 S, s. 643).
Earé lahkai daddjon: Vuosttamus$ olbmot geaid birra mii gullat sus gii ie$
lei deaivan daid Finnmarkku rittus, leat sapmelas guolasteaddjit.

Mubhto — liikk4 séhtii dald guoldstusministtar Svein Ludvigsen Kérasjogas
¢ak¢amanu 23. b. 2004 muitalit Samediggai ahte olbmuin dain guovlluin gos
Ottar lei deaivan dusse sapmelas guolasteddjiid, eai leat mangeldgan vuoi-
gatvuodat, eai historjjalaccat eai ge albmotrievtti vuodul. Ludvigsen logai
ahte albmotriekti ii atte albmogii sdmi guovlluin earenoamas historjjalas
vuoigatvuodaid guolasteapmai (Ludvigsen 2004).

Dehélas gazaldat dan oktavuodas lea ahte mo lea vejolas ¢uoccuhit ahte
guhkesaigge ja cadagaskka geavaheapmi mii ii leat dusse 1200, muhto eanet
go 10 000 jagi boaris, ii atte mearrasdmiide ii ge Finnmarkku olbmuide
makkarge rivttiid avkkastallat sin arbevirolas mearrariggodagaiguin? Ulbmil
dainna callosiin lea geahccalit govvidit mii Finnmarkkus ddhpahuvva guolas-
tusrivttiid ektui Ottara rajes otndzii, goas mat rievdadeamit deaividit ja lea
go son duodaid nu ahte olbmot leat bahcan aibbas vuoigatvuodaid haga.

Mearrasamit leat bivdan oppa aigge, ii ge guolasteamis leamas boatka eai
ge olbmot leat heaitan bivdimis guhkit aiggiid ain havalassii, nu ahte his-
torjjalas vuoigatvuodat eai sdhte leat javkan vailevas geavaheami geazil.
Vel dan maggacuohtejagi guhku galdovatnivuoda aigodaga Ottara manna
gullat mearrasamiid guolasteami birra 1170—1180-loguin. Dat guolasteapmi
mii lei giddabivdu, ddhpahuvai Oarje-Finnmarkkus dahje Davvi-Romssas.
Seamma guoldstushammanis ledje maiddai manga kristtalac¢a dahje daza
guolasteaddji. Sii ledje dohko boahtan Davvi-Norgga maddelat guovlluin
(Bratrein 1998).

Dieid aiggiid lei Finnmarku ja Davvi-Romsa ain olggobealde Norgga, ii ge
lean varra mangelagan bistevas daza dssan dain guovlluin. Dieduid mielde
boaht4 dan lagan déza riddodssan easkka 1200-logus. Omd. dlggogeahcen
1300-logu lei girku ja ladni ceggejuvvon Varggaide.

Finnmarkku guolasteaddjit 1600-logus

Stahtaid gaskkas ledje guhkit digge riiddut sami guovlluid alde, ja easkka
1613:s Cielggai loahpalacCat gude stahtas lei didnastivrenvaldi riddo- ja
vuotnaguovlluin davimus Norggas ja nu maiddai Finnmarkkus. Dan rajes
ledje maiddai daid guovlluid mearrasamit vuosttas geardde historjjas dusse
ovtta stahta vuollasazzan — Danmarku-Norgga.

1600-logus ledje manga sierra guolastanjoavkku Finnmarkku mearra-

guovlluin. Dat ledje:

— Daéza riddodssit.

— Mearrasamit vuotnaguovlluin.

— Ruota halddasanguovllu siseatnama sapmelaccat geat johte mearra-
gaddai geasset boazodoalu oktavuodas dahje dusSe mearrabivddu
dihtii.

— Ruossa halddasanguovllu nuortasapmelas guolasteaddjit dala Matta-
Varjjagis nuorttas.

— Gidda- ja geasseseaigodaga bivdit Romssas ja Nordlanddas.

Dat magimus joavku ledje nu gohcoduvvon davésjohttit dahje ruovttu-

riikkajohttit. Sii ledje dabalaccat Finnmarkkus mihcamaraid radjai ovdal
go ruoktot mahcce. Doaba ruovtturiikkajohttit boahta varra das go daza assit

119



Finnmarkkus navde sin rivttes ruovttobaikki leat maddeleappos. (Nedkvitne
1988: 56.)

1600-1700-logut. Cielga prinsihpat guolasteamis ja eara luondduriggodagaid
avkkastallamis

Guolasteami prinsihppa 300—400 jagi dassai orru leamen ahte baikkalas
assiin ledje sierra rievttit. Riektehistorihkkar Sverre Tonnesen cealka guolés-
tusriektedddejumis ahte mearrabivdu dihto mearraguovlluin gulai lagamus
guolastangillai (Tennesen 1979: 275-276). Einar Niemi ¢alla maid ahte
goittotge nu arrat go 1650:s lei Cahcesullo guovllus privdhta oamastan-
vuoigatvuohta fasta liidnabivdosajiide maid manisboahttit arbejedje (Niemi
1983: 23).

Allan Kristensen gii vuodusta dutkamusas digodaga 1620—1770 duopmo-
gélduide, ¢4jeha ahte Finnmarkku mearraguovlluin ledje Cielga rajat siiddaid
riggodagaide, nugo fallaide, njurjuide ja gdddai rievdan muoraide (Kristensen
2001: 43-45). Rittus gulle dat vuoigatvuodat daza guolastangilaziidda ja
vuotnaguovlluin fas sdpmelaccaide. Go dssanminsttar lei dan lagan, de
mearriduvvui muhtun oktavuodain ahte samit ja dazat galge juogadit daid
namuhuvvon luondduriggodagaid. Mii guoska guolasteapmai Finnmérkku
vuonain, de lea goittotge — dan duopmogéaldomateridlas masa Kristensen
vuodduda dieduidis — vattis oaidnit ahte mearrasamit leat cuo¢cuhan alcce-
seaset aidnavuoigatvuoda guolasteapmai.

Mo de daiguin nu gohcoduvvon davasjohtti- dahje ruovtturiikkajohtti-
guolasteddjiiguin geat gidaid bohte Finnmmarkui Davvi-Norgga maddelat
guovlluin? Orru nu ahte sii guhké bivde meara seamma désis go finnméarku-
laccat. Muhto — 1702:s mearriduvvui ahte sii dan rajes galge beassat orrut
dusse favllimus sulluin oarjjabealde Varggaid (Tennesen 1979: 93). Dan
rajes lei omd. stuorra Varjjatvuotna giddejuvvun sidjiide.

Dat maksa dan ahte eara guovlluid guolasteadd;it eai galgan hehttet baikka-
laccaid guolasteami. Dat prinsihppa maiddai guoskkai daid ollu ruo$sa
guolasteddjiide geat bohte Finnmarkui 1700-logus. Sin guolasteapmi
raddjejuvvui vel eanet go ruovtturiikkajohttiid (Pedersen 1994: 85 f).

Lappekodisilla ja mearrabivdorievttit

Rédjageassima oktavuodas Norgga ja Ruota gaskkas, masa Suopma gulai
1751:s, rahkaduvvojedje maiddai hui vudolas njuolggadusat radjarasttil-
deaddji sapmelaccaid varas — Lappekodisilla. Muhto — lea go kodisillas
makkarge mearkkaSupmi mearrabivdui dahje mearrasamiid riektedillai?

Samiid avnnaslas vuodu sihkkarastin lei Lappekodisilla valdoulbmil.
Samit geain lei darbu dasa, besse smavva divada ovddas avkkastallat
luondduriggodagaiguin guktuid bealde raja. Dat njuolggadusat guske
vuosttazettiin boazodollui, muhto guoskkahedje maiddai meahcasteami,
mearrabivddu ja njuorjjobivddu. Kodisillas bodii namalassii ovdan ahte
Ruota beale sdpmelaccat geat mearragaddai johte, galge beassat meahcastit
ja guolastit nugo eara norgalaccat. Dat mearkkasii ahte go mékse smavva
ruhtasummaZza, de besse ollasit sihke meara ja njurjuid bivdit. Lea maiddai
jahkehahtti ahte sis lei lohpi mannet ja uvjjaid valdit dakkar baikkiin gos
dat lei vejolas.!

Buot davimus radjaguovllus eai lean dusse boazosamit, muhto maiddai
eara Ruota beale samit, 1809 manna Suoma beale samit, geat kodisilla
njuolggadusaid mielde avkkastalle mearrabivdduin Norgga bealde. Danin
lei ge mearrabivdu Nuorta-Finnmarkku vuonain, gitta 1852 radjagiddemii,
Ohcejoga ja Anara samiid guovddas ealdhusvuoddu (Pedersen 2006).

Mearrasamit ja kodisilla ulbmil

Mo de mearrasamit dan govas? Ledje go vai leat go 1751-mearradusat
mangeldgan avkin sidjiide? Dan oktavuodas lea dehdla$ gavnnahit mii son
lei kodisilla rahkadeami ulbmil. Muhto — dat lea viiddis fadda ja das lea
vejolas dusSe moadde momeantta guoskkahit.

Sami vuoigatvuodalavdegoddi mii 1984:s vudolacCat guorahalai manga
beali Lappekodisillas, ¢alla ahte doppe gadvdnojit ovdamearkkat dan guv-

! §§ 12 ja 13. Aidna spiehkastagat njuorjjobivdo-, mannen- ja uvjadoagginrievttis ledje

dakkar baikkit mat ledje laigohuvvon (forpaktejuvvon) earaide.

121



lui ahte kodisilla lei rahkaduvvon boazosamiid rivttiid nannema varas.
Muhto — lavdegoddi maiddai ¢ujuhii kodisilla golbmalogat paragrafii ja
ovdabargguide main ¢ielgasit boahta ovdan ahte sdmi dlbmot galggai suodja-
luvvot. Sdmi dlbmoga seailluheapmi dahje suodjaleapmi boahta earret eara
ovdan ovdabargguin main «Lappernes Conservation» nannosit deattuhuvvo.
Boazodoallu lei dusse okta mangga eara sami ealdhusas dan guovllus maid
radja jugii. Danne sahtta ¢ujuhus sapmelaccaide ja sin vejolasvuhtii ceavzit
naSuvdnan, dulkojuvvot nu ahte «olles raji rasta johtti albmot lei suodja-
luvvon, eai dusse sii geat elle boazodoalus» (NAC 1984:18 S, s. 187).

Otto Jebens gii vudolaccat lea giedahallan kodisilla mangga oktavuodas,
c¢alla ahte dat vuosttaZettiin lea boazosamiid varas, ii ge namut mearrasamiid.
Analogalaccat geh¢Con de oaivvilda litkka ahte mearrasdmiid rievttit maid
nannejuvvojit kodisilla bokte danin go dat livEcii leamas eanet go gutne-
heapmi jus mearrasamit, geat doloza rajes juo leamas Davvi-Norggas ja
leat geavahan daid guovlluid, galggasedje leat fuonit riektedilis «eatnamiid

ja ¢aziid» geavaheamis. (Jebens 1986: 337; Jebens 1989.)

Ove Bjarnar gii lea bargan olu kodisilla ollaSuvvamiin, oaivvilda fas ahte
das ii lean ulbmil asahit odda stahtusa sdpmelaccaide, ii rivttiid dafus i1 ge
duodalaccat, ja ¢alla maiddai ahte go dat gokcéa sapmelaccaid naSuvdnan,
de ferte dat addejuvvot oppalas dahje universella politihkalas digumussan
(Bjarnar 1989: 75). Bard A. Berg lea seamma ¢ielggas. Su arvvostallan lea
ahte go sdmi albmoga suodjaleapmi deattuhuvvo kodisilla oktavuodas, de
lea jahkkimis ahte kodisilla guoska buot sapmelaccaide (makkar ealdhusat
dal juo lezzet) (Berg 1990: 36).

Go mannat ruovttoluotta raddadallamiidda ovdal go radjasoahpamus ja kodi-
silla bodiiga aigai, de sahtté earret eara Cujuhit Danmarku-Norgga gonagasa
goh¢cumii maid saddii iezas radjakommisarii 1749:s, mas doaba sami
nasuvdna lea guovddazis. Dan goh¢€uma mielde galggai radjakommisara
ovttasradiid iezas ruottela$ kollegain guorahallat ja mearridit buot assiid
mat guske sdmi nadSuvdnii — «den Lappiske Nation» — guktuid bealde r4;ja,
jarahkadit jierpmalas ja bistevas ortnega dan naSuvdnii avkin — «til Bedste
for denne Nation» (Taranger 1904: 27).

2 Sami vuoigatvuodalavdegotti kodisilla arvvostallan doalla dakkar fagala$ dasi ahte
dan eahpitkeahtta sahtta atnit dutkamussan.

Jus mat earret eard dan dulko nu ahte kodisilla algodlggus lei dokumeanta
mii galggai nannet oppa sami albmoga vuoigatvuodaid, de cuozzila muhtun
hui dehala$ gazaldat: Manne de eai leat mearrasamit namuhuvvon doku-
meanttas?

Valdocilgehus dasa sahtté leat nu oktageardan go geografiija. Lei namalassii
nu ahte stuordmus oasis dan odda radjaguovllus lei dusse boazosamiin dar-
bu rasttildit raja ealdhusaset geazil. Danne lei aibbas darbbaslas rahkadit
darkilis njuolggadusaid dén ealdhusa varas.

Kodisillas gavdno goit okta konkrehta ovdamearka mo eara sami joavkkuid
berostumit valdojuvvojedje vuhtii go radjageassin vaikkuhii aiddo sidjiide.
Dat lei paragrafa 28. Doppe celkojuvvui ahte éssit (Iledje dusse samit) Ruota
davvinuorttamus oasis, Ohcejogas ja Anaris, galge sihkkarastojuvvot biste-
vas gavppasSanrivttiid Norgga bealde. Dat mékséa dan ahte simi ndSuvnna
seailluhanprinsihpa mielde radhkaduvvui mearradus nu ahte dan guovllu sami
albmot gavppaSeami oktavuodas ii galgan gillat vahagiid radjageassimis.

Vuollaicalli iezas barggus Lappekodisillain radjaguovlluin Norgga ja
dald Suoma gaskkas, gavdnojit manga ovdamearkka das mo kodisilla
geavahuvvui analogaladééat. A§Sit mat eai guoskan boazosamiide, liikka
arvvostallojuvvojedje kodisilla njuolggadusaid ektui dahje juo giedahallo-
juvvojedje vugiid mielde mo das ovdalis namuhuvvon leamas kodisilla
ulbmil — riektedokumeanta mii galggai sihkkarastit buot sdpmelaccaid
rivttiid (Pedersen 2006).

Danne 4iggun dés varrogasat cuoc¢Cuhit ahte mearrasamiid riektedilli, eare-
noamazit vuodustuvvon sami nasuvdna-doahpagii — «den Lappiske Nation»
—maiddai lea oassi dan 1751 albmotriektedokumeanttas ja lagas.

1700-logu manit oassi — finnmarkulaccaid vuosttasvuoigavuohta guolasteapmai
nannejuvvo

Lappekodisilla formaliserii gaskkamutto 1700-logu mearrabivdorivttiid
ovtta eard stahta 4ssiide — Ruota beale samiide. Danin lea gdddimis ahte
davvijohttiid riektedilli, sii geat Nordlanddas ja Romssas bohte meara bivdit
Finnmarkkus, lei rievdat nu ahte sis ge livéce lean seamma guolastuseavttut

go finnmarkula¢cain ja Ruota samiin. Muhto — sin riektedilli fuonui
vel eanet. Gonagas Kgbenhdmmanis mearridii namalassii 1778:s ahte
davvijohttiguolasteadd;jit eai oppanassiige ozzon leat sisvuonain dahje
fierpmastallat doppe gos baikkalas albmogis ledje liidnastallansajit.’

Dan ferte geah¢cat dan oktavuodas mii dahpahuvai golbma jagi das ovdal.
Dalle bodii namalassii buot miellagiddevac¢amus lahka obalohkai mii
guoska finnmarkula¢caid mearrabivdinrivttiide. Dat lea nu gohcoduvvon
1775 eanancujuhanresolusuvdna mii vuosttas geardde rabai vejolasvuoda
mihtidahttit privahta eatnamiid olbmuide amttas. Dan lagas maiddai ledje
njuolggadusat mearrabivddu, stuorra jogaid luossabivddu, vuovddi ja maid-
dai eard diladlasvuodaid birra.

Sverre Teonnesen deattuha ahte go galga arvvostallat resoluSuvnna, de lea
dehalas 4ddet maid lahkaaddi oaivvildii diliid birra Finnmarkkus ja maid
son lei digon olahit. Mat gusket ealdhusoktavuodaide, de calla Tennesen
ahte stihtas ii eisege lean digumus sihkkarastit iezas vuoigatvuodaid,
muhto ahte mearraddusat ledje oassin politihkas mas stahtas galggai leat
unnit ovddasvastadus Finnmarkku ealdhusain. Viidaseappot ¢alla son ahte
finnmarkulac¢ain berrii leat sihkkareamos birgenvuoddu das maid Finn-
markku eana attii. Ii ge oktage galgan massit rivttiid mat sis ovdalaccas
ledje, ja finnmarkulaccaide galge vel eanet rievttit dovddastuvvot. (Tennesen
1979: 133-)

Aigumus ja dahttu nannet ja formaliseret daid dilala§vuodaid mat ledje
Finnmarkkus 1775:s, lea sihke resolusuvnna ja eananmihtideadd;ji njuolgga-
dusaid valdoulbmil.* Eananmihtidanoktavuodain galge olbmot nu guhkas go
vejolas oazzut mihtiduvvot daid baikkiid maidda sii juo ledje dsaiduvvan.
Mii soahkevuovdai guoskkai, de gulai boaldinmuorra daid giliide gos
vuovdi lei gdvdnomis.

Gonagasas galge liikka leat rievttit beahce- ja guossavuvddiide ja vel
muhtun earenoamas «forpaktejuvvon» luondduhévskodagaide, nugo njuorjjo-

Geahca «Forordning om den Finmarkske Taxt og Handel» (Lahkadsahus Finnmarkku
vearuheamis ja gavppaSeamis), 20.8.1778, § 32, Schou 1795: 75-76.

Resolusuvdna lea ollasit gavdnamis Tennesen 1979: 136-139. Eananmihtideaddji
njuolggadusat gavdnojit seamma girjjis, s. 392-397.

bivdui, mannemii ja dolgeCoaggimii jnv., dihto avdin sulluin ja 4sakeahtes
guovlluin. Muhto — go dat baikkit 0zzo fasta assiid, de galggai amtaménni
evttohit mo dat luondduhévskodagat galge boahtit &vkin maiddai sidjiide
(Tennesen 1979: 137). Eara saniiguin — gonagas dohkkehii finnmarkulaccaid
geavahanrivttiid ja maiddai ahte dat rievttit galge arvvus adnojuvvot.

Eanancujuhanresolusuvnna § 6 ja mearrabivdu

Resolusuvnna 6. paragrafas celkojuvvo dan lahkai mearrabivddu ja eara
luonddoriggodagaid birra:

De Herligheder, som hidindtil have veret tilfaelles for hele Bygder eller
Almuen i Almindelighed, veere sig Fiskerie i Havet og de store Elve, samt
Landings-Steder og deslige, forblive fremdeles til saadan almindelig
Brug.5

EanancujuhanresoluSuvnna § 6 lea ain gdvdnamis Norgga lahkagirjjis doai-
bmi lahkan (Norges lover 1687-2005 s. 17).° Sverre Tonnesena oainnu
mielde lei dat paragrafa dehdleamos dohkkeheapmi das ahte arbevirolas
geavaheapmi galggai bissut, ovttaskas giliin dahje 4lbmogis (Tennesen
1979: 137).

Otto Jebens oaivvilda ahte paragrafa cujuhusat konkrehta geavahanvugiide
leat dusse ovdamearkkat dain oktasas rivttiin main dés lea sahka. Earret
eard Tonnesena doarjagiin ¢alla Jebens ahte § 6 ulbmildii bisuhit buot dala
rivttiid albmogis, lezzet dal leama$ ovttaskas giliid oktasa$ rievttit dahje
dakkar rievttit mat gulle oppa albmogii (Jebens 1999: 352).

OaZzZzun dihtii buoret 4ddejumi maid dat mearrddus dadja mearrabivddu
birra, de ferte mahccat duodalas geavaheapmai jagis 1775. Makkar riektedili
galggai gudat paragrafa suodjalit? Lei go geavaheapmi ja riektedilli nu
ahte mearrabivdu gulai buohkaide oppa riikkas ja nu lei friija gilvu guolle-

’Luondduhavskodagat mat dan radjai leamas oktasaccat olles giliide dahje oppa albmo-
gii, omd. guollebivdu abis ja stuorra jogain, vagit ja dakkarat, galget ain leat diekkar
dabalas geavahusas.’ (¢alli jorgalus)

Lahka mii lea beaivdduvvon miessemanu 27. b. 1775.

riggodagaid alde, dahje gulai go guolastusriekti giliide dahje gulle go rievttit
Finnmarkku éssiide regionalalas prinsihpa mielde?

Go dan galga vastidit, de lea lunddola$ geahcastit makkar njuolggadusat
Finnmarkku mearrabivddus ledje 1775:s. Dalle oaidnit ahte sihke davvi-
johttiid ja ruosSaid bivdu lei garrasit rdddjejuvvon. Nuppe bealis fas finn-
markulac€ain ledje nana ovdamunit. Dat ovdamunit maiddai dibbas Cielgasit
guske Ruota beale saimiide geat geasset farrestalle vuotna- ja riddogattiide
Lappekodisilla njuolggadusaid mielde.

Go eanancujuhanresoluSuvnna ulbmil lei sihkkarastit ealdhusrivttiid
finnmarkulaccaide ja § 6 nanne ahte guolasteapmi galggai jotkojuvvot
nugo dan ge radjai, de dat oktageardanit nanne ja formalisere finnmarku-
la¢caide dan vuosttaSvuoigatvuoda mii sis juo lei. Muhto — lei go dat
vuosttasvuoigatvuohta buot finnmarkulac¢aide vai gulai go riekti ovttaskas
giliide?

Muhtun riektehistorjjalas cielggadeamis 2004:s guoskkaheigga Per
Christiansen ja Jorn @yrehagen Sunde cealkdmusa gudat paragrafa sisdoalu
guolasteami harrai. Sudno dddejupmi lei ahte eanancujuhanresolusuvdna
sithkkarasttii giliid sierrarivttiid meara bivdit (Christiansen — Sunde 2004: 9).
Manné ¢alla vel Sunde ahte sihke 1772:s ja 1786:s bohte njuolggadusat mat
guske Lofuhttii gos vuodustuvvui ahte guolastangilit halddasit iezaset mearra-
guovlluid, ja son joatka ahte celkojuvvui maiddéi 1775 eanancujuhanresolu-
Suvnnas ahte giliid sierrarievttit meara bivdit eai galgan rievdaduvvot go
Finnmarkkus Sattai vejolas oastit eatnama gonagasas, njuolggadus mii ii
leat vel heaittihuvvon (Sunde 2006: 390).

Peter Orebech oaivvilda iezas bealis teavstta sahttit lohkat dulkokeahtta ja
ahte guolasteapmi galggai leat oktasa$ vuoigatvuohta Finnmarkku 4lbmogii
(Qrebech 2004).

Dat mii lea aibbas Cielggas lea ahte gudat paragrafa doaba A/mue (albmot)
gokc¢a dusse olbmuid geat asse Finnmarkkus. Olggobeale assiide eai lean
mearariggodagat dabalas geavahussii. Das ovddabealde namuhuvvon 1778
mearradus mii gilddii davvijohttiid vuonain bivdimis, lea maiddai duodas-
tussan dasa ahte eanancujuhanresoluSuvnna § 6 suodjalii finnmarkulac¢caid

mearrabivddu. LivE¢ii namalassii lean hui imas jus gonagas 1775:s

livecii oaivvildan ahte Finnmarkku mearraguovllut ledje buohkaid varas
Déanmarku-Norggas, ja dusse golbma jagi dan manna fas attii laga mii lei
njulgestaga dan vuosta.

1830 guolastuslahka — sisriikkala¢cat 0zzo seamma vuoigatvuodaid

Gitta 1830 radjai ii rievdan dat riektedilli. Sis geat orro Finnmarkkus, lei
ovttas Ruota ja Suoma samiin (manpa 1809) vuosttasriekti mearrabivdui.

Finnmarkku guoléstuslahka mii bodii 13.9.1830, buvttii rievdadusa. Das
0770 Norgga riikkavuloZat ovttadrvosas guolastusvuoigatvuodaid go finn-
markulacéat. 1830 guolastuslahka rihkui danin ¢ielgasit boares ja forma-
liserejuvvon prinsihpaid ahte finnmarkulaccain lea vuosttasvuoigatvuohta
amtta mearrabivdui. Muhto — seamma ¢ielggas orru maid ahte finnmarku-
la¢&aid riekti guolastit ii rievdan.” Lea maidddi vattis oaidnit ahte dat riekti

ovttage manna boahtan lahkamearradusas 1ivEcii sis eret valdon.

Kodisilla mearrabivdoriekti lei famus 1830 manna

1830 guoléstuslahka ii rievdadan Suoma samiid guolastusrievtti nu mo dat
bodii ovdan Lappekodisillas.® Nuorta-Finnmarkku faldi ¢uo¢éuhii omd.
1832:s ahte buot Ohcejoga ja Anara samiin lei kodisilla vuodul guolastusriekti
Norggas. Siehtadallamiin Suoma ja Norgga guovllueisevalddiid gaskkas
jagiin 1832—1834 juksan dihtii darkkistuvvon ja odasmahttojuvvon kodisilla,
ledje Suoma samiid guolastusrievttit guovddazis ja dat bohte ¢ielgasit ovdan
dan arvalusas mii rahkaduvvui. Arvaluvvui ahte dat vuoigatvuohta maiddai
galggai guoskat Eanodahkii — Ohcejoga ja Anara lassin. Siehtadallit maid
soabadedje lasihit kodisillii ahte oassi logadasas Suoma samiid dietnasis go
Norgga bealde vuvde séllasa, galggai mannat dan suohkana suohkanbahppii
gosa sii gulle Suomas.

Dieid 4iggiid bohte eanet ja eanet lattanat (kvenat) earenoamazit Varjjaga

7 Darkkuhan ahte in leat iskan laga ovdabargguid, muhto huksen ¢uo¢¢uhusa dasa mo

lahka doaimmai go vuos lei dohkkehuvvon.

 Dan oassekapihttala vuoddun lea ollasit Pedersen 2006, kap. 5.3.8.

guolastangiliide. Nuorta-Finnméarkku eisevalddit eai atnan dan positiivva-
lazzan. Boadus lei ahte 1835:s bohte garra rdddjejumit kvenaid assamii ja
luondduriggodagaid geavaheapmai dien guovllus. Dalle celkojuvvui maid
aibbas Cielgasit ahte dusSe Suoma badjeolbmuin lei riekti bivdit meara
Norgga bealde. Muhto — das lei berostahtti spiehkastat: Mearradus ii galgan
guoskat Ohcejoga ja Anara assiide. Sivvan dasa ledje 1751-njuolggadusat
— mat eai sahte leat eard go Lappekodisilla.

1830-logu loahpageahcen masse maiddai dat sémi suohkanat dan ovdamuni
mii sis lei leamas kvenaid ektui. Buohkat geat dan rajes bohte guolastit
Norgii — Ohcejoga ja Anara guolastansamit, Davvi-Suoma ja Davvi-Ruota
kvenat ja Ruo$Sa beale nuortasdmit —, sdhtte dusse leat bargoveahkan Norgga
assiid fatnasiin.” Guolleriggodat galggai gullat dusse riikkaassiide ja sadji
corgejuvvot daza sisafarrejeddjiide. Muhto — Suoma beale badjeolbmuid
guolastusriekti vel ieZaset fatnasiiguin ja biergasiiguin gal lei famus nu
guhka go kodisilla doaimmai, dahje 1852 radjagiddemii.

Ovdéneapmi 1900-logus — gilvu guolleriggodagid alde
ja vailevas vuotnasuodjaleamit

Go stuorat fatnasat muhtoriiguin ja odda ja aktiiva bivdobiergasat boahti-
gohte, de Sadde sihke luondduriggodagaid suodjaleamit ja vuoigatvuoda-
gazaldagat hui guovddazin ovddit jahke¢uohtemolsumis.'® Vuotnaassit,
vuosttazettiin sapmelaccat, dovde dan odda teknologiija deattu hui garrasit.
Danin bohte manga bures vuodustuvvon gaibadusa vuotnariggodagaid
suodjalit aktiivvala$ bivdosiid vuosta ja maiddai ahte vuosttagvuoigatvuohta
daid riggodagaide gulai daidda geat arbevirolaccat ledje daid geavahan.

Guhkas allateknologala$ guolastusaigodahkii joatkasuvai addejupmi mearri-
deadd;ji guoléstuseisevalddiin ahte mearra lea gurremeahttun. Ii lean ba sdhka
ge rievdadit lagaid mat guske guolasteapmai, lagat mat ledje rahkaduvvon
dalle go ledje dakkar bivdobiergasat mat eai aitan guollenaliid. Jahkku
«guolasteami friijjavuhtii» dagahii ahte dehalas guollenalit nugo sallihat/
silddit ja belohahkii maiddai §aksa, bivdojuvvojedje measta sogaheapmin

? Ruogaide ledje sierra njuolggadusat, earret eara fertejedje bivdit nu ja nu favllis jnv.
19 Guovvovas lea huksejuvvon Pedersen 1994 ja 1997b ala.

128



gaskal 1960- ja 1980-loguid. Maiddai Barentsabi dorski geahppanii garrasit
loahpageahcai 1980-logu. Vuotnaguolastedd;jiin ii lean ollu dadjamus
guolastusealdhusa fAmuide mat eai haliidan geahpedit guoldsteami, eai
baskkimus vuotna¢iegain ge.'!

Vaikke leamas lossa bargu juksat vuotnarafaidahttimiid, de lea liikké viehka
odas sihke samiide ja eara baikkalas assiide, geat jierpmalaccat leat bivdan
buolvadaga buolvadaga manis, ahte sii dal — almmola$ njuolggadusaid
bokte — gildojuvvojit geavaheames laga§ mearrariggodagaid. Mii de lea
dahpahuvvan?

Jos mii dorski geavahat ovdamearkan — buot méavssoleamos guolli mearra-
samiid guovlluin —, de bodii garra rievdadus 1990:s. Dalle mearriduvvojedje
dorskebivdui nu goh¢oduvvon fanasearit. Juohke fatnasii gulla jahkéasaccat
vissis dorskeearri. Daid eriid sahttet eaiggadat dal vuovdit measta nu go
haliidit."

Ollu mearrasamiide Sadde 1990-njuolggadusat issoras roassun. Eaktun
oazzut fanaseari 1990:s lei ahte galggai leat bivdan vissis meari dorski
ovtta dain jagiin 1987—1989. Muhto — eanas$ guolasteddjiide geain ledje
smavva fatnasat mat ledje heivehuvvon arbevirolas vuotnabivdui, lei dan
gaibadusa veadjemeahttun deavdit. Sis ii lean leamas maid bivdit dieid
namuhuvvon jagiid.

Sivvan dasa lei luonddukatastrofa — jahkésas njuorjjoinvasuvnnat riddo-
ja vuotnaguovlluide jagiid 1979—1988. Njurjot balde dorski boahtimis
vuonaide ja dan sivas smavit fatnasat eai olahan dan bivdogaibadusa.

Vaikke mearrasamit ledje bivdan dorski iezaset guovlluin duhahiid jagiid,
de lei sin vaileva$ «historjjalas» bivdu jagiin 1987-1989 mii geavahuvvui
valdit sin dorskebivdorievtti eret ja dakko bokte rivvet sin arbevirolas eallin-
laibbi. Sii cujuhuvvojedje nu gohcoduvvon maksimalearreortnegii mas
alggos lei vejolas dinet moaddelot duhaha jahkai.'?

1" Geahéa earenomazit Eythorsson 1993.
12 Reguleremiid birra manna 1989 — geahc¢a maiddai Sdmediggi 2004.
13 Dat lea buorranan vehas dan aigge rajes.

1990 rjes lea gonagasreabba — muhtun Jaskesmeara $ladja maid ruossat
leat buktan Guoladatnjargga mearracaziide 1960-logus — iskorit laskan
vuonain Varjjagis oarjjas guvlui. Sii geat eanemus gilldjit dan dihtii, leat
smavvafanasguolasteaddjit vuonaid siste. Fierpmit divvet reappain dalan
go daid suohppu. Liidnabivddus borret reappat visot sevttiid dahje guliid
mat leat dohpon vuokkaide.

Go 2002:s vuostta$ geardde Sattai lohpi gonagasreappa bivdit vuovdima
varas, de rahkadedje guolastuseisevalddit njuolggadusaid mat vel oktii bidje
stuorra oasi mearrasamiin dan dietnasa olggobeallai. DusSe fatnasat mat
leat guhkibut go gavcci mehtera, besse bivdit reappa. Dasa lassin galggai
vel leat bivdan vissis meari dorski dan guovllus, firpmiin dahje liinnain,
guokte dan manimus golmma jagis. Ja dorski galggai maid leat bivdojuvvon
fatnasiin mii lei badjel gavcci mehtera.

Dat dagahii ahte manga vuotnaguolasteadd;ji garte aibbas olggobeallai fanas-
sturrodaga ja bivdojuvvon dorskemeari gaibadusa geazil. Vaikke vel leat
ge fanassturrodatgaibadusat vehas loZzzejuvvon ja rundierpmesbivdu maid
lea boahtan mielde vuoddun go galga ohcat gonagasreabbaeari, de dabalas
vuotnabivdi lea ain olggobealde. Sis ii leat Sat ealihanvejolasvuohta ieza-
set dolos ja arbevirolas guolastanguovlluin. Manggas dain geat eai oacco
reabbaderiid, leat dat seammat geat 1990:s garte haga go dorskebivddu fanas-
earit cadahuvvojedje.

Das leat maid eara vaikkuhusat. Go mearrasamit smavimus fatnasiiguin eai
Sat oacCo dal juo dadjat mangelagan dietnasa guolasteamis, de sihkkojuvvojit
guoldstusmantallas. Nie gartet sii dusSe astodiggeguolasteaddjin.

Miénga mearrasami baikegotti leat dal garrasit aitojuvvon daid ollu nega-
titvvala$ njuolggadusaid geazil mat eai valdde vuhtii arbevirola$ vuoigat-
vuodaid. Guolleeriid privatiseren gavpegalvun lea muhtun guovddas aitta.
Jus eriidoamasteadd;jit vuvdet daid, de bahcet baikegottit cohkkat guoros-
giedaid. Dat mii 10 000 jagi leama$ assama vuoddun — riekti bivdit go guolli
lea gavdnomis lagas ¢aziin — lea valdon eret dain geat dsset mearrasami
guovlluin, ja addon earaide.

Dat mii lea ddhpahuvvan guoléstusreguleremiin manimus 15-20 jagi, lea
varra vearramus falleheapmi mearrasamiid kultuvrii ja dssamii aiggiid

¢ada. Mearrasamit eai gildojuvvon avkkastallamis iezaset guovlluid mearra-
riggodagaiguin virggalas daruiduhttinaigodagas ge, vaikke Finnmarkkus
1902 manna eai galgan beassat eatnama oastit, muhto dusse laigohit dan.
Dat maksa ahte ealahusvuoddu bisui.

Muhto — dél lea dat ealdhusvuoddu javkamin seammas go Norgga almmolas
aigumus lea ahte samegielas ja kultuvrras galga leat nana boahtteaigi.

Dét lea okta dain ipmaSeamos guovttesuoratvuodain Norgga politihkas
odne.

Historjjalas rievttit ja dlgoalbmotrievttit biehttaluvvojit

Mapimus$ 15-16 jagi leat boahtan manga ¢ielggadeami mat giedahallet
algoalbmotperspektiivvaid guolasteamis. Muhtumat dain gusket njuolga
Finnmarkui dahje dain lea stuorra mearkkasupmi dan guvlui danne go
Finnmarku lea stuordmus samefylka riikkas. Dal4 professor Carsten Smith
bijai earenoamas dehalas vuodu Cielggadeamistis Samiske interesser
og fiskerireguleringer (Sdmiid beroStumit ja guolastusreguleremat) mii
geigejuvvui Guolastusdepartementii suoidnemanu 9. b. 1990.'* Dehaleamos
guorahallamat ja ¢ielggadeamit dan manna leat Sami guoldstuslavdegotti
arvalus 1997:s, Sdmi vuoigatvuodalavdegotti nubbi oassecilgehus — NOU
1997:4 ja dan namuhuvvon lavdegotti albmotriektejoavkku ¢ielggadeapmi
—NOU 1997:5. Dehalas lea maiddai Samedikki dieddhus guolasteami birra
ealahussan ja kultuvran riddo- ja vuotnaguovlluin 2004:s.

Oktasas buot daid Cielggademiin lea ahte dat ¢ujuhit ahte albmot- ja algo-
albmotriekti huksejit nana vuodu dasa ahte sdpmelaccain, dlgoadlbmogin, lea
riekti guolleriggodagaide nannet kultuvrra ja 4ssama. Lea maiddai stuorra
ovttamielala§vuohta ahte sdimi dsahusain lea vuoigavuohta searvat mearra-
riggodagaid halddaseapmai sami guovlluin.

14 Okta valdosivain manne Carsten Smith rahkadii dén ¢ielggadeami, lei go dald Same-
dikki presideanta Ole Henrik Magga lei lokten mearrasamiid garzziduvvon guolastan-
vejolagvuodaid guolastusministara ovdii.

Muhto — dibbas beroskeahtta dan ricktedddejumis mii boahta ovdan daid oalle
viiddis ¢ielggademiin — de bohte eisevalddiid bealis 2004:s ja 2005: s 4ibbas
eara oainnut: Historjjalas geavaheamis ii leat relevansa ja algoalbmotrievttis
il leat makkarge mearkkaSupmi mearrasdmi guovlluid albmogii!

Dien oktavuodas celkkii dald guolastusministtar Svein Ludvigsen sagastis
Samediggai 23.9.2004 ahte albmotriekti ii atte olbmuide sdmi guovlluin
mangelagan sierra historjjalas vuoigatvodaid guollebivdui. Manne samiid
guolasteamis ii lean algoalbmotrievtti suodjaleapmi, lei vuodustuvvon
guovtti a8sai:

— Ahte guolasteapmi lea doaibma masa daZat ge oassalastet.
— Ahte samiin leat oddadigasas fatnasat ja bivdobiergasat. (Ludvigsen
2004.)

Sartnistis Sdmediggai miedihii gal guolastusministtar ahte oassi sami
albmogis, earenoamazit riddogattiin, leat arbevirolaccat ealihan iezaset
lotnolasealdhusain, muhto aibbas earalahkai go boazodoalus leat dat doaim-
mat maid sii leat juogadan eard dazaiguin. Son logai maiddai ahte buorre
muddui sahttd dadjat ahte Norgga samiin ii leat Sat arbevirola$ guolés-
teapmi, muhto sii guolastit oddadigasas fatnasiiguin ja oddadigasas, effek-
tiiva bivdobiergasiiguin seamma dasis go eara oassalastit ealdhusas, aibbas
earalahkai go eard algoalbmogat eara sajis mailmmis. (Ludvigsen 2004.)

Nuppe sadji gos mearrasamiid vuoigatvuodat hilgojuvvojedje, lei ahperiggo-
datlahkalavdegoddi (Havressurslovutvalget) — mii buvttii ¢ielggadeamis
2005:s. Bargonjuolggadusaidis mielde galggai lavdegoddi maiddai arvvos-
tallat lbmotrivttiid ja politihkala$ geatnegasvuodaid maid Norga lea badje-
lasas valdan algoalbmot- ja baikkala$ vuoigatvuodaid ektui (NOU 2005:10,
s. 42). Déan viiddis faddai geavahii lavdegoddi ovtta siiddu dan 286-siidosa$
Cielggadeamis. Cujutkeahttd mange &ielga galdui dahje mangelagan faga-
las arvvostallamii de celkkii lavdegoddi measta sanis satnai dan seamma
go guolastusministtar lei dahkan jagi das ovdal: Mearrasamiin eai leat
mangeladgan guolastusrievttit dahje vuoigatvuodat, eai historjjalacéat eai
ge albmotrievttalacCat (NOU 2005:10, s. 44).

Loahpaheapmi

Mearrasamit ja earat Finnmarkkus leat ¢adagaskka guolastan dan réjes go
hologalas§ hoavda Ottar deaivvadii sapmelas guoldsteddjiiguin loahpageahcen
800-logu. Gaskkohagaid dan rajes leama$ Finnméarkku olbmuin maiddai
lahkii ¢allojuvvon vuosttasriekti mearraguolasteapmai. Lea vejola$ ahte dat
vuosttasriekti ain sahtta leat famus. Dasa lassin lea vel manimus nuppelot
jagiid boahtan algoalbmotriekti mii suodjala sami arbevirolas guolasteami.
Dattetge — dan mielde mii daddjui guovddaseisevalddiid bealis 2004:s ja
2005:s — i1 leat mearrasamiin ii ge finnméarkulaccain mangelagan riekti
guolastit.

Dat bokta maid gazaldaga — leat go mearrasamit Norgga siskkaldas kolo-
niijadlbmot go sis eai gdvdno makkarge vuoigatvuodat lagas, arbevirolas
mearrariggodagaide? Dat lea dutkanfaddda maid muhtun galggasii geahca-
diSgoabhtit.

Why are Coastal Sami left with no rights in the sea fishery?

The testimony of an eyewitness at the end of the 9th century, tells about
Sami fishermen and hunters on the coast of what is now the northernmost
part of Norway and the Kola Peninsula in Russia. Since then, fishing and
the exploitation of marine resources, has been the primary material basis of
human existence and Sami culture in that area. This article presents an his-
torical overview of the fisheries in Finnmark county in Norway, the former

legal measures that prioritised the fishing activities of both Sami and others
in the county and the current challenges that are facing the traditional small
scale Sami fishing communities.

Increasingly larger vessels combined with extremely effective fishing gear
and new ways of quota allotment and their privatisation and negotiability,
has for some time deprived many coastal Sami of their ancient right to fish
in traditional local waters. This directly endangers coastal Sami culture.

Even though Norway is at the forefront of promoting human, minority
and indigenous rights, and many clarifications and reports have stated
that the coastal Sami have an indigenous right to make their living from
marine resources, little has been done to improve the situation. In July
2004, the Norwegian Minister for Fisheries went to so far as to deny that
any such rights existed, be it on basis of customary use or on the ground
of indigenousness. This major political paradox is commented on at the
end of the article.

